
ХУРААНГУЙ 
 
Хараа, Ерөө голын сав дагуу байрладаг Төв аймгийн Борнуур, Батсүмбэр, Баянчандмань, Дархан-Уул 
аймгийн  Хонгор, Орхон, Сэлэнгэ аймгийн Жавхлант, Сайхан, Баянгол, Ерөө сумын адуу, үхрээс болон 
хүрээлэн буй орчноос 106 хөхтүрүүг шавж баригч тороор цуглуулж, цуглуулсан хөхтүрүү тус бүрийг 
70%-ийн этилийн спирттэй цодон  саванд хадгалааслав. Хараа, Ерөө голын сав газрын зарим нутгаас 
бидний судалгаанд хамрагдсан хөхтүрүүний 63.2% -ийг Hybomitra төрөл, 34%-Tabanus төрөл-2.8%-
Atylotus төрөл тус тус эзэлж байв. Хөхтүрүүний төрлийг тэдгээрийн толгой, антенны хэлбэр, далавч, 
хөл, нүд, эмэгчин хөхтүүрүүнд нүүрний бүтцээр ялган тодорхойлох боломжтойг бидний судалгаа 
харуулж байна. 
 
 
Түлхүүр үг: Tabanidae, далавч, антенн, сурра 
 

ОРШИЛ 
 
Хөхтүрүү нь үе хөлтөний хүрээ (Arthropoda), 
шавжийн анги (Insecta), хос далавчтаны баг 
(Diptera), Tabanidae овогт хамаарагдах өргөн 
тархсан шавж юм. Дэлхий дээр 145 төрлийн 4450 
зүйл [1] хөхтүрүү бүртгэгдсэн. Хөхтүрүү нь зарим 
боом, адууны халдварт цус багадалт, үхрийн 
анаплазмоз, дуут хавдар, адуу, тэмээний су-ауру 
зэрэг өвчин үүсгэгчийг дамжуулагч [2] болдгийн  
хувьд мал эмнэлгийн маш их ач холбогдолтой. 
Trypanosoma evansi зүйл шимэгч нь 

Трипаносомоз (сурра/су-ауру)-ыг үүсгэнэ [3]. Энэ 
өвчнөөр тэмээ, одос, үхэр, адуу зонхилон 
өвчилж,бусад төрөл ялангуяа зэрлэг амьтад 
мэдрэг байдаг [4]. Монгол оронд 5 төрөлд 
хамаарах 49 зүйл хөхтүрүү бүртгэгдсэн [5,6] 
бөгөөд Их нууруудын хотгорт 5 төрлийн 16 зүйл 
нь  тэмээний су-ауру үүсгэгчийг Tabanus 
bromius,T. niqrivitta, H. acuminata, H. expollicata 
зүйл дамжуулдаг  [7] тухай мэдээлсэн. 

СУДАЛГААНЫ ХЭРЭГЛЭГДЭХҮҮН, АРГА ЗҮЙ 
 
Хараа, Ерөө голын сав дагуу байрладаг Төв 
аймгийн Борнуур, Батсүмбэр, Баянчандмань, 
Дархан-Уул аймгийн  Хонгор, Орхон, Сэлэнгэ 
аймгийн Жавхлант, Сайхан, Баянгол, Ерөө сумын 
адуу, үхрээс болон хүрээлэн буй орчноос 106 

хөхтүрүүг шавж баригч тороор цуглуулав. 
Цуглуулсан хөхтүрүү тус бүрийг 70%-ийн 
этилийн спирт агуулсан цодон саванд хийж, 
хадгалааслав (Хүснэгт 1)

Хүснэгт 1 
Цуглуулсан хөхтүрүүний бүртгэл 

Аймаг Сум Дээжний тоо 
Төв Борнуур 10 
 Батсүмбэр 15 
 Баянчандмана 6 
Дархан-Уул Хонгор 5 
 Орхон 6 
Сэлэнгэ Жавхлант 23 
 Сайхан 10 
 Баянгол 15 
 Ерөө 16 
Нийт  106 

Хөхтүрүүний дэд овог, төрлийг тодорхойлсон 
нь: Хөхтүрүүг Nikon SMZ-1B загварын бичил 
харуур (Япон улс)-аар дурандаж төрөл, зүйлийг 
шавж таних түлхүүр бичгийн тусламжтайгаар 

тодорхойлов [8,9,10,11,12]. Шавжийн зургийг 
CASIO EXILIM загварын (12.1 megapixels) 
дижитал аппаратаар авсан. 

 
СУДАЛГААНЫ ҮР ДҮН 
 
Бидний судалгаанд хамрагдсан хөхтүрүүнүүд 
Tabaninae дэд овгийн Hybomitra, Tabanus болон 
Atylotus төрлүүүдэд  хамрагдаж байв. Tabaninae 
дэд овгийн хөхтүрүүг тодорхойлсон нь. Энэ дэд 
язгуурын хөхтүрүүг бусад дэд овгоос ялгах гол 
онцлог нь: толгойн хэсэгт байрлах антенны  

шилбүүр 4-5 сигменттэй, шилбүүрийн гол 
сигмент нь өргөн, дээд хэсэгтээ шүдтэй байна. (1-
р зураг) дунд хөлний шилбэний үений хэсэг дэх 
шовх өргөс байлаа (apical spurs) (2-р зураг) Мөн 
далавч хээгүй, тунгалаг (3-р зураг), цээжний хэсэг 
сайн хөгжсөн онцлогтой юм.

 
1-р зураг. Tabaninae дэд овгийн хөхтүрүүний антенн. Шилбүүрэнцэрийг дүрсээр тодруулав.  

2-р зураг.Tabaninae дэд овгийн хөхтүрүүний дунд хөлний шовх өргөсийг сумаар заав.  

3-р зураг. Tabaninae дэд овгийн хөхтүрүүний далавч хээгүй. 
(Зургийг О.Чинчимэг нар, 2016) 

Бидний судалгаанд хамрагдсан хөхтүрүү дараах байдлаар ялгагдаж байна. Үүнд: 1. Hybomitra төрлийн 
хөтүрүү: Биеийн урт 12-18мм, толгойн зулай (vertex) сайн хөгжсөн, нүдний товгортой (ocelli tubercle) 
байна (4-р зураг). 2. Тabanus төрлийн хөхтүрүү: Бие нь 20-25мм урт, frontal callus сайн хөгжсөн, толгойн 
зулайд нүдний товгор байхгүй (5-р зураг). 
3.Atylotus төрлийн хөхтүрүү: шаравтар бор өнгөтэй, 12мм орчим урт, ногоон саарал өнгийн нүдтэй, 
frontal callus маш жижиг байлаа (6-р зураг)

 
4-р зураг. Hybomitra төрлийн эмэгчин хөхтүрүү. Нүдний товгор (ocelli tubercle)-г сумаар заав. 

(Зургийг О.Чинчимэг нар, 2016) 

5-р зураг. Tabanus төрлийн эмэгчин хөхтүрүү. Нүүрний (frontal callus)-г сумаар заав. 
(Зургийг О.Чинчимэг нар, 2016) 

 

 
 

6-р зураг. Atylotus төрлийн эмэгчин хөхтүрүү.Нүүрний (frontal callus)-г сумаар заав. 
(Зургийг О.Чинчимэг нар, 2016) 

 
Хараа, Ерөө голын сав дагуу байрладаг 3 аймагт хөхтүрүүний төрлийг тодорхойлсон байдлыг аймаг, 
сум тус бүрээр хүснэгт 2-т үзүүлэв.

Хүснэгт 2  
Хараа, Ерөө голын сав газарт хөхтүрүүний төрлийг  

тодорхойлсон дүн (Аймаг, сумаар) 

Аймаг Сум Дээжний тоо 
Төрөл 

Tabanus  Hybomitra  Atylotus  

Төв 

Борнуур 10 7 3  

Батсүмбэр 15 10 5  

Баянчандмань 6 2 4  

Дархан-Уул 
Хонгор 5 4  1  

Орхон 6  6  

Сэлэнгэ 

Жавхлант 23  8 15  

Сайхан 10 10   

Баянгол 15 12  3 

Ерөө 16 14 2  

Нийт 106 67 36 3 

13О.Чинчимýã ба бусад (2017) ÕÀÀ-н шинæëýх ухаан сýòãүүë ¹20 (01): 10-15



Бидний судалгаанд хамрагдсан Хараа, Ерөө голын сав газрын нутгуудад Hybomitra төрлийн хөхтүрүү 
63.2%, Tabanus төрлийн хөхтүрүү 34%, Atylotus төрлийн хөхтүрүү 2.8%-г тус тус эзэлж байв (1-р 
тахирмаг). Сэлэнгэ, Төв аймгийн нутгаас цуглуулсан хөхтүрүүнд Tabanus төрлийн хөхтүрүү (61.3 – 
68.7%), Дархан-Уул аймгийн нутагт Hybomitra төрөл (63.6%) тус тус зонхилж байв. Мөн Сэлэнгэ 
аймгаас цуглуулсан хөхтүрүүнд цөөн тоогоор Atylotus төрөл (4.7%) илрэв (2-р тахирмаг)

 
 

 

 
ШҮҮН ХЭЛЭЛЦЭХҮЙ 
 
Монгол оронд хөхтүрүүний судалгааг 
Д.Мягмарсүрэн (1979)-ээс хойш тусгайлан 
хийгдсэн судалгаа байхгүй. Hybomitra, Tabanus, 
Atylotus, Haematopota, Chrysopsгэсэн 5 төрлийн 49 
зүйл хөхтүрүү нь өндөр уулын, ойн, ойт хээрийн, 
хээрийн, цөлөрхөг хээрийн 5 бүсэд их, бага 
хэмжээгээр тархсан, уулын бүсэд 10 зүйл, ойн 
бүсэд 21 зүйл, хээрийн болон цөлөрхөг бүсэд 
бага, ойт хээрийн бүсэд хамгийн их буюу 35 зүйл 
хөхтүрүү тархсан байдгаас, 6 бүсэд Hybomitra 
төрлийн хөхтүрүү бусад төрлийн хөхтүрүүнээс 
элбэг тархсан гэж мэдээлсэн байдаг. Тэрээр 

хөхтүрүүг толгой болон антенны бүтэц, 
хэлбэрийн ялгаатай байдлаар нь төрөл, зүйлийг 
тодорхойлжээ [1,4]. Бидний судалгаанд 
хамрагдсан Хараа, Ерөө голын сав газар нь ойн 
болон хээрийн бүсэд хамаарагддаг бөгөөд, 
Hybomitra төрлийн хөхтүрүү илүү тархсан 
(63.2%) нь дээрх судлаачийн үр дүнтэй таарч 
байна. Харин хөхтүрүүний төрлийг толгой, 
антенны хэлбэр, бүтцээс гадна далавч, хөл, 
эмэгчин хөхтүрүүний нүүрний бүтцээр нь ялган 
тодорхойлох боломжтойг бидний судалгааны дүн 
харуулж байна. 

ДҮГНЭЛТ 
 

1. Хараа, Ерөө голын сав газарт Tabaninae дэд 
овгийн Hybomitra, Tabanus, Atylotus төрлийн 
хөхтүрүү илэрч байна.  

2.  Хөхтүрүүний төрлийг толгойн антенн, нүд, 
далавч, дунд хөлний шинжээр тодорхойлохоос 
гадна эмэгчин хөхтүрүүний нүүрний бүтцээр 
тодорхойлно. 

3. Хараа, Ерөө голын сав дагуух нутгуудад 
Hybomitra төрлийн хөхтүрүү 63.2%, 

Tabanusтөрөл - 34%, Atylotus төрөл - 2.8% тархсан 
байна.  

4. Сэлэнгэ, Төв аймгийн нутагт Tabanus төрөл (61.3 
– 68.7%) Дархан-Уул аймаг – Hybomitra төрлийн 
хөхтүрүү (63.6%) зонхилж байна. Мөн Сэлэнгэ 
аймгийн нутгаас цуглуулсан хөхтүрүүнд Atylotus 
төрөл (4.7%) илэрч  байна. 

ТАЛАРХАЛ 
 
Энэхүү судалгааны ажлыг санхүүжүүлсэн L2766-
MON: “Дээд боловсролын шинэчлэл” төсөл, 
судалгаа явуулахад гүн туслалцаа үзүүлсэн Мал 

эмнэлгийн хүрээлэн, Сэлэнгэ, Төв, Дархан-Уул 
аймгийн малын эмч нарт талархал илэрхийлье. 

THE RESULTS OF IDENTIFICATION OF HORSE FLIES (Tabanidae)- AGENTS FOR THE 
TRANSMISSION OF TRYPANOSOMA EVANSI IN KHARAA AND ERUU 

 RIVER BASINS 
 
ABSTRACT 
Tabanidae distribution study was conducted in Kharaa and Eruu river basins. Totally 106 tabanids were 
collected in Bornuur, Barsumber and Bayanchandmani soums of Tuv aimag; Khongor, Orkhon soums of 
Darkhan-Uul aimag and Javkhlant, Saikhan, Bayangol and  Eruu soums of Selenge aimag. The insects were 
collected from horses and in the environment by hand and by means of a sampling net and were preserved in 
ethanol. The species of the collected tabanids were identified by comparison of their head and wing patterns, 
antenna, legs, eyes and also face of female. During this research we have identified 3 species of Tabanids in 
Kharaa and Eruu river basins, two species were dominated and composed 34% (Tabanus spp.) and 63.2% 
(Hybomitra spp.) of the captured tabanids. The most abundant species of tabanids in Selenge aimag was the 
Tabanus spp. (61.3 – 68.7%) and Hybomitra spp. (63.6%) in Darkhan-Uul. A small number of Atylotus 
spp.(3/4.7%) was recorded in Selenge aimag.

